
DEKLARASYON GOUVÈNÈ CUOMO AK PREZIDAN MTA PRENDERGAST OSIJÈ 
KOLIZYON NAN YON TRAVÈSE SOU RAY YÈ SWA SOU LIY METRO-NORTH NAN 

HARLEM 
 
Deklarasyon Gouvènè Andrew M. Cuomo:  
 
“Yè swa, te gen yon lòt aksidan nan yon travèse kote yon tren Metro-North te frape yon 
veyikil ki an pann sou ray yo nan Bedford Hills. Aksidan sa yo fèt twò souvan e yo 
devastatè – Mwen sonje kòm youn nan premye moun ki te sou plas nan aksidan terib 
ane pase nan Valhalla ki te touye yon moun nan yon veyikil, senk pasaje nan tren an, 
ak blese plizyè douzèn moun. 
 
“Travèse sa yo te lakoz anpil lanmò pandan plizyè ane e sa rive toupatou nan eta. 
Mwen pap aksepte teyori ke nou pa ka fè anyen. Administrasyon mwen an te kontakte 
gouvènman federal la, ki chaje avèk apwobasyon modifikasyon kalite, ak enfòme yo ke 
nou dwe ale delavan touswit avèk nouvo karakteristik konsepsyon kap kreye travèse ki 
pi ansekirite. Nou pral eksplore tout opsyon posib: detektè mouvman, pentire zòn danje 
yo sou lari a, kòmann vwa, kanpay enfòmasyon piblik, elatriye. Mwen te mande MTA, ki 
deja ap travay sou opsyon yo, pou prezante plizyè plan semèn pwochen epi mande 
gouvènman federal la pou kolabore avèk apwobasyon yo nan semèn, pa mwa. Si nou 
konnen ke sistèm sa pa travay byen, nou dwe aji avèk bon sans pou chanje l. E nou 
dwe aji rapidman, paske sa se twòp atò.” 
 
Deklarasyon Prezidan ak Direktè Egzekitif MTA Tom Prendergast:  
 
“Mwen kanpe avèk Gouvènè Cuomo nan aksidan Valhalla terib sa, lè li te pwomèt pou l 
jwenn kolaborasyon gouvènman fedral ak lide MTA pou amelyore pasaj chemendefè yo 
ansekirite. MTA gen plizyè chanjman ke nou kwè ki kapab itili e nap rete tan pou n 
redefini yo avèk gouvènman federal la epi deplwaye yo opli vit ke posib. Nou te pale 
avèk Administratè FRA Sarah Feinberg e li te di ke li tap la nan mitan semèn sa. 
Travèse sou ray tren se yon pwoblèn kwonik ki date depi nan kòmansman sistèm 
chemedefè nan Etazini. Kèlkeswa jan sa ye, se pwoblèm nou pou n rezoud– e nou pral 
rezoud li.” 

